[image: image1.jpg]



EU traži sljedeću mladu zvijezdu novinarstva
Počinje evropsko takmičenje mladih novinara 2010. godine

Brisel - Evropska komisija, Generalni direktorat za proširenje EU pokreće evropsko takmičenje mladih novinara 2010. godine (EYJA 2010). Takmičenje će već treću godinu zaredom nagraditi najboljeg mladog novinara sa fokusom na proširenje Evropske unije.

EYJA 2010 poziva žurnaliste i studente žurnalistike, starosti od 17 do 35 godina da prošire svoju viziju. To je prilika da se proširenje Evropske unije predstavi iz kreativnog i osmišljeno provokativnog ugla. Takmičenje će trajati od 20. oktobra 2009. godine do 28. februara 2010. godine. Print, online i radio prilozi, objavljeni od 1. oktobra 2007. godine do 28. februara 2010. godine, mogu biti nominovani od strane građana zemalja članica Evropske unije, zemalja kandidata, zemalja potencijalnih kandidata i Islanda.

Zvanični žiri svake zemlje članice, izabrat će 36 nacionalnih pobjednika. Međunarodni žiri će zatim izabrati tri najbolja rada u sljedećim kategorijama: „Najoriginalnije djelo“, „Najbolje istraživanje“ i „Najbolji žurnalistički stil“. Svaki od dobitnika ovih specijalnih nagrada, osvojit će nagradno kulturno putovanje u neki od glavnih evropskih gradova po želji.

Olli Rehn, komesar za proširenje EU, pozdravio je ovogodišnje takmičenje: „Treće izdanje evropskog takmičenja mladih novinara, nastavlja nagrađivati vrhunski žurnalizam i daje Evropskoj komisiji priliku da razmjeni ideje sa najboljim mladim novinarima Evrope o pitanjima ključnim za projekat proširenja EU.“

Pobjednici EYJA 2010 takmičenja će u maju 2010. godine posjetiti Istanbul, kroz kulturno i istorijsko putovanje. Istanbul, jedna od evropskih prijestolnica kulture, predstavlja idealnu lokaciju na kojoj pobjednici mogu proširiti svoju viziju kroz međukulturalnu interakciju. Putovanje će završiti konferencijom, gdje će se razmijeniti mišljenja sa vodećim međunarodnim analitičarima o evropskoj kulturnoj baštini, identitetu i širenju Evropske unije.
Za više informacija o učešću na takmičenju, posjetite www.EUjournalist-award.eu 
